Cofnodion Cyfarfod Cyngor Tref Porthmadog a gynhaliwyd 

ar Nos Fawrth, 10fed o Hydref 2017, yn Ystafell Glaslyn, Y Ganolfan, Porthmadog.
Presennol: Cynghorwyr: Simon Brooks (Cadeirydd), Angharad ab Iorwerth ,Tommie Collins, Melfyn Edwards, Selwyn Griffiths, Alwyn Gruffydd, Carol Hayes, Jason Humphreys, Nia Jeffreys, Gwilym Jones, Dafydd Lake, Bethan O. Rees Jones, Llywelyn Rhys, Richard Williams.
Ymddiheuriadau: Cynghorwyr : Keith Roberts, Gary Williams.
Adroddiad y Cadeirydd:
Croesawyd pawb i’r cyfarfod.
Ar ran y Cyngor Tref dymunodd y Cadeirydd yn dda i’r Clerc wrth iddi wynebu llawdriniaeth a 

triniaethau dros y misoedd i ddod.

Adroddodd ei fod wedi cysylltu efo Pwyllgor Safonau Cyngor Gwynedd gan ddiolch i’r Cyng.

Jason Humphreys am yr awgrym er mwyn cael goddefeb er mwyn trafod materion am y Ganolfan
(diffyg cworwm). Roedd Siôn Huws , Uwch Gyfreithiwr Cyngor Gwynedd wedi cadarnhau fod y
ddau aelod sydd wedi eu henwebu i gynrychioli'r Cyngor Tref (Cyng. Gwilym Jones a Keith
Roberts) efo’r hawl i aros mewn a chymryd rhan lawn yn y drafodaeth , gan gynnwys pleidleisio
(byddai’n rhaid iddynt ddatgan buddiant).  Nid oedd angen gofyn am oddefeb felly gan y byddai yn

bosib cael cworwm.

Braf oedd medru llongyfarch papur bro Yr Wylan  sydd yn dathlu deugain mlynedd .
147. Cadarnhau cywirdeb ac arwyddo cofnodion cyfarfod 12fed o Fedi 2017.
Penderfynwyd :  Ychwanegu'r frawddeg ‘ bydd grŵp bychain yn cyfarfod er mwyn hyrwyddo’r prosiect mewn da bryd ar gyfer cofio 100 mlynedd ers diwedd y Rhyfel Byd Cyntaf yn 2018’ yng nghofnod 110. Efo’r ychwanegiad yma cadarnhawyd y cofnodion fel y rhai cywir a llofnodwyd hwy gan y Cadeirydd yn unol â gofynion y  gyfraith.(Cynigwyd gan y Cyng. Selwyn Griffiths, eiliwyd gan y Cyng. Melfyn Edwards.)
148. Cyfle i’r Cynghorwyr ddatgan diddordeb.
Cyng. Selwyn Griffiths- gohebiaeth rhif  1,2  – Y Ganolfan.

Cyng. Llywelyn Rhys – gohebiaeth rhif 1,2- Y Ganolfan.

Cyng. Llywelyn Rhys – mater gerbron – Ysgol Eifion Wyn.

Cyng. Dafydd Lake – mater gerbron – Ysgol Eifion Wyn.

Cyng. Carol Hayes – gohebiaeth rhif 1,2– Y Ganolfan.

Cyng. Gwilym Jones – gohebiaeth rhif 1,2 – Y Ganolfan.

Cyng. Nia Jeffreys - gohebiaeth rhif 1,2 - Y Ganolfan.

Cyng. Nia Jeffreys – mater gerbron – Chwyn ar hyd y Cyt – Cyfoeth Naturiol Cymru.
Cyng. Nia Jeffreys – mater gerbron – Ysgol Eifion Wyn.
Cyng. Angharad ab Iorwerth - mater gerbron - Tŷ Moelwyn.

Cyng. Angharad ab Iorwerth – gohebiaeth rhif 1 , 2 – Y Ganolfan.

Cyng. Angharad ab Iorwerth – gohebiaeth rhif 9 – Tŷ Moelwyn 

Cyng. Angharad ab Iorwerth- mater gerbron – Gwasanaethau i’r henoed.
Cyng. Jason Humphreys – gohebiaeth rhif 1,2 – Y Ganolfan.

Cyng. Jason Humphreys - mater gerbron - Ysgol Eifion Wyn.
Cyng. Alwyn Gruffydd – gohebiaeth rhif 1,2– Y Ganolfan.

Cyng. Richard Williams – Cae Pawb.

Materion Gerbron
Gan fod aelodau o’r cyhoedd yn bresennol ar gyfer mater penodol, gofynnodd y Cadeirydd os oedd gwrthwynebiad i drafod mater y toiledau cyhoedd us yn gyntaf. Cynigiodd y Cyng. Jason Humphreys gyda’r Cyng. Alwyn Gruffydd yn eilio y dylid trafod y mater yma yn gyntaf.
149. Toiledau Cyhoeddus yr Ardal – cais i wrthdroi penderfyniad blaenorol cyn pen chwe mis a gwneud cynnig - wedi ei arwyddo gan 6 cynghorydd yn ôl y rheolau sefydlog - Cynghorwyr Melfyn Edwards, Selwyn Griffiths, Carol Hayes, Nia Jeffreys, Dafydd Lake,  Llywelyn Rhys. 

Darllenwyd y cynnig gan y Cyng. Carol Hayes sef : yw bod Cyngor Tref Porthmadog yn partneriaethu â Chyngor Gwynedd am y blynyddoedd ariannol 2017-18 a 2018-19 er mwyn cadw toiledau Stryd Fawr Porthmadog a Borth-y-Gest ar agor.
Awgrymodd y dylid gofyn i Gyngor Gwynedd ystyried cynnig prydles i fusnesau lleol ym Morfa Bychan a Thremadog gyda'r hawl i unrhyw incwm a wneir o gynnal a chadw’r toiledau cyhoeddus. Tynnodd sylw'r cynghorwyr yn bresennol i'r ffaith bod toiledau Porthmadog yn gwneud incwm o £13,000 y flwyddyn. Aeth ymlaen i awgrymu bod Cyngor Gwynedd yn cysylltu â pherchennog Greenacres ym Morfa Bychan a pherchennog Gwesty Madog a'r Fleece yn Nhremadog i ofyn a fyddai ganddynt ddiddordeb mewn ffasiwn gynllun.
Agorwyd y llawr i bawb siarad unwaith ar y mater yn ôl y Rheolau Sefydlog.
Ymddiheurodd y Cyng. Llywelyn Rhys  nad oedd wedi darllen yn llawn y cynnig cyn ei arwyddo., Yn y cyfamser roedd wedi gwneud ychydig o waith ymchwil  ac wedi holi Cyngor Gwynedd .
Roedd CG wedi codi £157,318 o feysydd parcio Llyn Bach, Heol y Parc a Glaslyn yn 2016/17.

Roedd parcio ar Draeth y Greigddu wedi codi £104,341 yn 2016/17.
Costau rhedeg y 5 toiled yn £45,000. Costau mynediad i doiled Porthmadog yn £10,000 – 50,000  o bobl wedi ei ddefnyddio.

Roedd Cyngor Gwynedd felly wedi gwn elw o £216,659.

Diolchodd y Cyng. Alwyn Gruffydd am y wybodaeth yma a chytunodd efo’r Cyng. Carol Hayes fod angen cadw toiledau ar agor ond ar ddiwedd y dydd nododd mai Cyngor Gwynedd sydd yn cau'r toiledau dim y Cyngor Tref. Byddai cytuno i gyfrannu yn gosod cynsail beryglus iawn. Erfyniodd i bawb beidio cytuno i gyfrannu.
Ategodd y Cyng. Jason Humphreys hyn gan nodi mai Cyngor Gwynedd ddylai fod yn gyfrifol am y toiledau cyhoeddus. Mae Cyngor Gwynedd yma i wasanaethu pobl. Os cawn nhw’r arian yma gan y Cyngor Tref byddent yn sicr o ofyn am fwy .
Roedd y Cyng. Richard Williams am gael cyfarfod brys efo’r swyddogion ond nodwyd fod hynny wedi digwydd ac nad oes amser cyn i’r toiledau gau ddiwedd y mis. Er i’r cynnig gael ei eilio gan y Cyng. Tommie Collins nid oedd y cynnig yn un dilys yn ôl y Rheolau Sefydlog 9.5.
Nododd y Cyng. Nia Jeffreys fod y toiledau am gau ar y 5ed o Dachwedd 2017 a bod cyfle yma i gadw rhai o’r toiledau ar  agor. Er lles Porthmadog teimlai fod yn rhaid partneriaethu a chefnogai gynnig y Cyng. Carol Hayes. Erfyniai ar i bawb gefnogi’r cynnig.
Gofynnodd y Cyng. Tommie Collins am gefndir y mater a rhodiwyd crynodeb gan y Cadeirydd.
Gofynnodd y Cyng. Selwyn Griffiths am bleidlais wedi ei chofrestru.
Teimlai’r Cyng. Melfyn Edwards  fod cau'r toiledau yn hurt o beth ac y dylid partneriaethu nes y bydd newid er budd y dref.
Roedd y Cyng. Gwilym Jones yn gweld fod Cyngor Gwynedd yn flacmel a bwlio cynghorau tref i dalu. Nid oedd yn cytuno efo be mae Cyngor Gwynedd yn ei wneud .
Aethpwyd i bleidlais .
Penderfynwyd : partneriaethu efo Cyngor Gwynedd i gadw toiledau Porthmadog a Borth y Gest yn agored yn ôl cynnig y Cyng. Carol Hayes, eiliwyd gan y Cyng. Angharad ab Iorwerth.
Pleidlais Gofrestredig :

Cyng. Llywelyn Rhys – atal pleidlais

Cyng. Richard Williams- atal pleidlais

Cyng. Angharad ab Iorwerth – o blaid

Cyng. Jason Humphreys – yn erbyn

Cyng. Alwyn Gruffydd – yn erbyn

Cyng. Gwilym Jones – yn erbyn

Cyng. Melfyn Edwards  - o blaid

Cyng. Tommie Collins – atal pleidlais

Cyng. Dafydd Lake – o blaid

Cyng. Nia Jeffreys – o blaid

Cyng. Carol Hayes – o blaid

Cyng. Selwyn Griffiths – o blaid

Cyng. Bethan O Rees Jones – yn erbyn

Cyng. Simon Brooks – o blaid.

7 o blaid, 4 yn erbyn, 3 yn atal pleidlais ,(absennol – 2).
150.Gwasanaethau i’r henoed ym Mhorthmadog - Cyng. Carol Hayes. Roedd yn cynnig bod Cyngor Tref Porthmadog yn ysgrifennu at (a) Age Cymru i ofyn iddynt ystyried dechrau o leiaf un (b) Cynefin fel darparwyr tai cymdeithasol ym Mhorthmadog i ystyried cynnig gweithgareddau i'r gymuned ehangach yn ogystal â'u tenantiaid
Penderfynwyd : Ysgrifennu yn ôl y cynnig at Age Cymru Gwynedd a Môn yn gofyn iddynt ystyried trefnu gweithgareddau i'r henoed un diwrnod yr wythnos ym Mhorthmadog. Ysgrifennu at Grŵp Cynefin, fel darparwr tai cymdeithasol yn Hafod y Gest i ystyried cynnig gweithgareddau i’r gymuned ehangach yn ogystal â’u tenantiaid.
(Cynigwyd gan y Cyng. Carol Hayes, eiliwyd gan y Cyng. Richard Williams.)
151. Cyflwr Capel Zion – Cyng. Carol Hayes.
Penderfynwyd : Canslo'r mater gerbron.
152. Teithiau Llesol – Cyng. Richard Williams.
Penderfynwyd : ysgrifennu at Gyngor Gwynedd (Teithio-Llesol@gwynedd.llyw.cymru <mailto:Teithio-Llesol@gwynedd.llyw.cymru>) i ofyn iddynt pwy yw perchennog/perchnogion Grisiau Mawr.
(Cynigwyd gan y Cyng. Richard Williams, eiliwyd gan y Cyng. Llywelyn Rhys  ).

153. Pwy sydd berchen Pen Y Cei? – Cyng. Llywelyn Rhys.
Penderfynwyd :  1) ysgrifennu at Gyngor Gwynedd i holi am berchnogaeth y tir. Mae hyn yn dilyn pobl wedi parcio eu cartref symudol yna am 9/10 wythnos.2) Ysgrifennu at Glwb Hwylio Porthmadog i ofyn iddynt beidio rhwystro mynedfa  i’r cyhoedd at Risiau’r Môr sydd wedi bod yn cael ei ddefnyddio drwy hanes fel man mynedfa i lan yr harbwr. Maent wedi rhoi arwydd  dim mynediad a giât yna.
(Cynigwyd gan y Cyng. Llywelyn Rhys, eiliwyd gan y Cyng. Selwyn Griffiths).
154. Casglu ailgylchu - Cyng. Richard Williams.
Penderfynwyd : Derbyn y wybodaeth fod y Cyng. Williams a’r Cyng. Nia Jeffreys yn cadw llygad manwl fod Cyngor Gwynedd yn gweithredu ar eu haddewid i ehangu casgliadau ailgylchu o gefn strydoedd eraill yn y dref.
Gan fod aelod o’r cyhoedd wedi cyrraedd ar gyfer trafod gohebiaeth rhif 3 cynigiodd y Cyng. Nia Jeffreys fod y mater yn cael ei drafod. Nid oedd unrhyw wrthwynebiad i hyn.
155.  Gohebiaeth rhif 3 - Mr Paul Fielding – problemau traffig ar Heol yr Wyddfa, Porthmadog.
Penderfynwyd : Ysgrifennu at Gyngor Gwynedd i ofyn iddynt ystyried rhoi rheiliau ar y gyffordd ger Big Rock a Bistro y Gornel. Derbyniwyd gwelliant i yrru copi o lythyr P Fielding efo’r llythyr.
(Cynigwyd gan y Cyng. Nia Jeffreys, eiliwyd gan y Cyng. Selwyn Griffiths. Gwelliant cynigwyd gan y Cyng. Jason Humphreys , eiliwyd gan y Cyng. Carol Hayes).
156. Chwyn ar hyd y Cyt - Cyng. Richard Williams.
Gadawodd y Cyng. Nia Jeffreys yr ystafell yn ystod y drafodaeth.
Penderfynwyd : Ysgrifennu at Gyfoeth Naturiol Cymru i holi beth yw eu rhaglen i reoli'r chwyn ar y safle yma ar ffosydd bach yn ardal y Cyt , yn benodol y sef  Llysiau’r Dial (Japanese Knotweed)  a’r  Himalayan Balsam. Ni dderbyniwyd gwelliant i gynnwys ardal Morfa Bychan - rhoddwyd hyn fel item gerbron mis Tachwedd gan y Cyng. Gwilym Jones.
(Cynigwyd gan y Cyng. Richard Williams , eiliwyd gan y Cyng. Gwilym Jones ).

157. Cyrff sy’n derbyn arian oddiwrth y Cyngor i weithredu yn y Gymraeg neu’n ddwyieithog - Y Cadeirydd. Penderfynwyd : Roedd y Cadeirydd am roi’r mater yma gerbron mis Tachwedd.
158. Ailgylchu – Cyng. Melfyn Edwards.
Penderfynwyd : Ysgrifennu at Gyngor Gwynedd i ofyn iddynt ystyried gosod biniau mawr ailgylchu plastic a metal ym Mhorthmadog.
(Cynigwyd gan y Cyng. Melfyn Edwards, eiliwyd gan y Cyng. Tommie Collins).
159. Baneri cylchfan – Cyng. Melfyn Edwards.
Penderfynwyd : Croesawyd y ffaith fod baneri newydd i fyny a derbyniwyd eglurhad fod yr oedi wedi bod oherwydd bod fflag Mr Maddocks wedi ei ddylunio yn arbennig ac yn cymryd mwy o amser. Nodwyd fod y Clerc am sicrhau fod set o fflagiau wrth gefn bob tro.
160. Defibrillator – Cyng. Nia Jeffreys.
Penderfynwyd : Derbyn y wybodaeth am y noson sydd wedi ei drefnu i gasglu arian  ar y 17eg o Dachwedd 2017. Disgwyl diweddariad o faint gasglwyd er mwyn ystyried cyfraniad.
161. Fainc Bryn Coffa – Cyng. Nia Jeffreys.
Penderfynwyd : gweithio efo'r Clerc gan wahodd cynrychiolydd o’r Lleng Prydeinig i fod yn rhan o’r trafod. (Cynigwyd gan y Cyng. Jason Humphreys, eiliwyd gan y Cyng. Richard Williams).
162.  Tŷ Moelwyn / Thedford House - Cyng. Richard Williams.

Penderfynwyd : ysgrifennu drachefn (gan y Cadeirydd gan fod y Clerc yn gweithio yna) i fynegi pryder am y sefyllfa parcio a gofyn am ymateb i lythyr blaenorol.
(Cynigwyd gan y Cyng. Richard Williams, eiliwyd gan y Cyng. Melfyn Edwards ).
Gohebiaeth rhif 9 - Cyllid a Thollau Ei Mawrhydi – dyfodol adeilad Tŷ Moelwyn (ymateb i lythyr rhaglen Medi 2017 ,cofnod 108).
Penderfynwyd : Derbyn y wybodaeth.

163. Un Llais Cymru: Pwyllgor Gwaith Cenedlaethol, Llanelwedd Medi 2017 - Cyng. Carol Hayes. Penderfynwyd : Derbyn adroddiad y Cyng .Carol Hayes gan ddiolch iddi am fynychu’r cyfarfod. Adroddodd ei siom ei fod wedi bod yn gyfarfod helaeth heb ddigon o amser i drafod materion pwysig.
Gadawodd y Cynghorwyr Bethan O Rees Jones a Llywelyn Rhys y cyfarfod.

164. Llywodraethwyr Ysgol Eifion Wyn – Cyng. Tommie Collins.

Gadawodd y Cynghorwyr Nia Jeffreys a Dafydd Lake yr ystafell yn ystod y drafodaeth.
Penderfynwyd : enwebu'r Cyng. Carol Hayes fel cynrychiolydd y Cyngor Tref.
(Cynigwyd gan y Cyng. Carol Hayes, eiliwyd gan y Cyng. Jason Humphreys).
165. Cae Pawb – Cyng. Selwyn Griffiths.

Penderfynwyd : Cyfrannu £999 at y gwelliannau sydd angen eu gwneud yng Nghae Pawb er mwyn gwneud y llwybrau yn ddiogel. Siec i Gymdeithas Rhandiroedd Cae Pawb.
(Cynigwyd gan y Cyng. Alwyn Gruffydd, eiliwyd gan y Cyng. Carol Hayes).

166. Datganiad o gefnogaeth i gynghorau tref , llywodraeth a phobl Catalwnia - Cadeirydd - y Cyng. Simon Brooks.

Penderfynwyd : gwneud y datganiad canlynol :
Mae Cyngor Tref Porthmadog yn condemnio gwladwriaeth Sbaen am ddefnyddio heddlu para filwrol i geisio rhwystro refferendwm annibyniaeth rhag cael ei chynnal yng Nghatalwnia, a hefyd yr Undeb Ewropeaidd am beidio collfarnu hyn, sy’n gosod cynsail peryglus ar gyfer hawliau democrataidd mewn cenhedloedd bychain trwy Ewrop gyfan, gan gynnwys yng Nghymru ac yma ym Mhorthmadog. Mae Cyngor Tref Porthmadog yn datgan ei gefnogaeth i gynghorau tref , llywodraeth a phobl Catalwnia , ac yn datgan fod ganddynt hawl i benderfynu ar eu dyfodol cyfansoddiadol eu hunain.
(Cynigwyd gan y Cyng. Carol Hayes, eiliwyd gan y Cyng. Melfyn Edwards ).

Materion i’w dwyn gerbron y Cadeirydd unai er gwybodaeth neu i’w rhoi ar y Rhaglen ar gyfer y cyfarfod nesaf (dyddiad cau rhaglen mis Tachwedd 2017 –7fed o Dachwedd  2017).
· Ffosydd/ chwyn Morfa Bychan – Cyng. Gwilym Jones.
· Yswirio deffibrillators Borth y Gest, Porthmadog a Tremadog – Cadeirydd.
· Awryddion Meysydd Parcio – Cyng. Gwilym Jones.
· Cyrff sy’n derbyn arian oddiwrth y Cyngor i weithredu’n y Gymraeg neu’n ddwyieithog - Y Cadeirydd.
· Teithiau Llesol – Cyng. Richard Williams.
167. Rhestr gohebiaeth /aros am ateb.
Penderfynwyd : Derbyn y wybodaeth. 
GOHEBIAETH:

168. Y Ganolfan – Y Ganolfan Groeso – ar y bwrdd ers mis Mehefin gan nad oedd cworwm.
Penderfynwyd : ysgrifennu at Gyngor Gwynedd a Thwristiaeth Gogledd Cymru i nodi anfodlonrwydd ar y gwasanaeth ym Mhorthmadog. (Cynigwyd gan y Cyng.  Gwilym Jones, eiliwyd gan y Cyng. Richard Williams ).
169. Mr Arthur Thomas - Hysbyseb uniaith Saesneg ‘Antiques Fair’ yn y Ganolfan. Ar y bwrdd ers 
mis Gorffennaf gan nad oedd cworwm.
Penderfynwyd : ysgrifennu at Bwyllgor Rheoli'r Ganolfan am ymateb gan ofyn am sicrhad fod arwyddion / posteri ayb yn ddwyieithog.
(Cynigwyd gan y Cyng. Richard Williams , eiliwyd gan y Cyng. Melfyn Edwards ).

170. Cyngor Tref Pwllheli, Criccieth a Phenrhyn - Diffyg defnydd a blaenoriaeth o’r Gymraeg gan Drenau Arriva Cymru ( ymateb i lythyr rhaglen Gorffennaf 2017, cofnod 90).
Penderfynwyd : Derbyn y wybodaeth ond cynnwys llythyr Ken Skates i’w drafod yng Nghynhadledd Rheilffordd Arfordir y Cambrian 10.11.17.
(Cynigwyd gan y Cyng. Melfyn Edwards, eiliwyd gan y Cyng. Selwyn Griffiths ).
171. Breese Gwyndaf – cofrestru Cae Bricks sef Cae Chwarae Bodawen.
Penderfynwyd : awdurdodi'r Clerc i barhau i weithredu ar y mater, aros am adroddiad Arwel Williams ar werth y tir ayb. Gofyn am gael bob gohebiaeth yn y Gymraeg o hyn ymlaen.
(Cynigwyd gan y Cyng.  Alwyn Gruffydd, eiliwyd gan y Cyng. Carol Hayes).

172. Adran Priffyrdd a Bwrdeistrefol, CG – Toiledau Cyhoeddus Porthmadog,  2 x Morfa Bychan, Borth y Gest a Tremadog.
Penderfynwyd : Derbyn y wybodaeth gan fod y mater wedi ei drafod fel mater gerbron.
173. Rheolydd Pensiwn – cadarnhad fod Cyngor Tref Porthmadog wedi cwblhau datganiad cydymffurfio (er gwybodaeth).
Penderfynwyd : Derbyn y wybodaeth.
174. Adran Addysg, CG - Llywodraethwyr Cymunedol ychwanegol Ysgolion Gwynedd- Cyngor Bro a Thref (sylwer y nodyn ychwanegol ynghlwm - ysgolion cynradd yn unig).
Penderfynwyd : Ymateb i nodi fod y Cyng. Simon Brooks yn cynrychioli Ysgol Borth y Gest a’r Cyng. Carol Hayes yn cynrychioli Ysgol Eifion Wyn.
175. Glynda O’Brien – Cynhadledd Rheilffordd Arfordir y Cambrian 10.11.17.
Penderfynwyd : y byddai’r Cyng. Selwyn Griffiths yn cynnwys sylwadau Ken Skates (goheb 4) i’w trafod ymhellach. Gweler cofnod 170.
176. Jayne Bryant AC- adroddiad gan Age Cymru ar unigrwydd.
Penderfynwyd : Derbyn y wybodaeth.
177. Bwrdd Iechyd Betsi Cadwaladr – symud gwasanaethau fasciwlar (ymateb i lythyr rhaglen Medi 2017, cofnod 136).
Penderfynwyd : Derbyn y wybodaeth.
Gadawodd y Cyng. Jason Humphreys y cyfarfod.

178. G L Jones Ltd – adroddiad blynyddol Cae Chwarae Bodawen – materion angen sylw cyn cyfarfod Eiddo diwedd mis Tachwedd.
Penderfynwyd : Gwneud y gwaith sydd yn cael ei argymell yn syth.
(Cynigwyd gan y Cyng. Selwyn Griffiths, eiliwyd gan y Cyng. Carol Hayes).
179. Swyddog Arolygon, Comisiwn Ffiniau a Democratiaeth Leol Cymru - Ymgynghoriad : canllaw i brif gynghorau.
Penderfynwyd : Rhoi’r ohebiaeth ar raglen mis Tachwedd er mwyn ei drafod yn llawn ( dim angen ail lungopïo’r holl ddogfen).
(Cynigwyd gan y Cyng. Selwyn Griffiths, eiliwyd gan y Cyng. Carol Hayes).

180. Prif Swyddog, Cyngor Iechyd Cymuned Gogledd Cymru - ymateb CIC Gogledd Cymru i bapur gwyn GIG Llywodraeth Cymru “Gwasanaethau addas i’r dyfodol”. (copi caled ar y bwrdd 
a’r linc wedi ei e-bostio i bob cynghorydd sydd efo cyfeiriad e-bost).
Penderfynwyd : Derbyn y wybodaeth.
181. Cartrefi Cymunedol Gwynedd – gwahoddiad i ddigwyddiad Hwyl yr Ŵyl – 25.11.17.
Penderfynwyd : Derbyn y wybodaeth.
182. Panel Adolygiad Annibynnol – Adolygiad o’r Sector Cynghorau Cymuned a Thref.
Penderfynwyd : Rhoi’r ohebiaeth ar raglen Tachwedd er mwyn ei drafod yn llawn (dim ail lungopïo'r holl ddogfen).
(Cynigwyd gan y Cyng. Selwyn Griffiths, eiliwyd gan y Cyng. Carol Hayes).
183. Mark Drakeford AC – Awdurdod Cyllid Cymru (ymateb i lythyr rhaglen Mehefin 2017,cof. 50).Penderfynwyd : Derbyn y wybodaeth.
184 Comisiynydd y Gymraeg – Trenau Arriva Cymru (ymateb i lythyr rhaglen Mai 2017,cof. 14).
Penderfynwyd : Derbyn y wybodaeth.
185. Materion Ariannol.

Biliau i’w talu :

Cyngor Gwynedd – costau etholiadau Cyngor Tref  mis Mai 2017

=
£1,910.73


Xerox - llogi llungopïwr 1.11.17 - 31.1.18




=
£126.00

Harrison EDS  – fflagiau ar gyfer cylchfan Bodawen ( 2 set)

=
£202.74


Ashley Hughes Cyf - deunydd swyddfa (papur llungopïo)


=
£67.15

GL Jones Ltd – Archwiliad Blynyddol Cae Chware Bodawen

=
£234.00


Glenda Burke – cyflog Clerc mis Medi 2017




=
£522.73


Cyllid a Thollau EM – treth incwm cyflog clerc mis Medi 2017

=
£130.60


Glenda Burke – inc ar gyfer printer





=
£27.17


Derbyniadau:

Llog Banc – Medi 2017






=
£ 1.49
Penderfynwyd : talu’r biliau yn ogystal â bil hwyr i Scottish Power am drydan Nadolig o 29.6.17- 2.10.17 - £26.30 a nodi’r derbyniadau.
(Cynigwyd gan y Cyng. Selwyn Griffiths, eiliwyd gan y Cyng. Carol Hayes).
186. Cae Chwarae Bodawen-Trafod argymhelliad yr Is Bwyllgor Eiddo (25.7.17) i ryddhau £2,500 i symud ymlaen efo cynlluniau ar gyfer datblygu’r safle.

Penderfynwyd : Rhyddhau £2,500.
(Cynigwyd gan y Cyng. Nia Jeffreys, eiliwyd gan y Cyng. Carol Hayes).
187. Archwiliad Blynyddol- Mae BDO wedi cwblhau'r archwiliad. Copi o’u hadroddiad ynghlwm.
Penderfynwyd : Derbyn y wybodaeth a nodi'r ddau wall sef  croes yn y lle anghywir yn rhan 1 - cwestiwn 9 - i fod yn D/G a dim dyddiad yn rhan 2 ger cyfeirnod cofnod. Diolchwyd i’r Clerc fod dim problemau efo’r cyfrifon.
(Cynigwyd gan y Cyng. Selwyn Griffiths, eiliwyd gan y Cyng. Nia Jeffreys).

188. Coed Nadolig- Caniatâd i archebu coed Nadolig 2017- 5 coeden  gan Glasfryn am gost o £1,059.00 (costau 2016 = £1,018.92 - 2 x 15ft, 1x18ft, 1 x 20ft, 1x25ft)
Penderfynwyd : Archebu'r coed a threfnu eu gosod mewn lle erbyn 24ain o Dachwedd.
(Cynigwyd gan y Cyng. Selwyn Griffiths, eiliwyd gan y Cyng. Alwyn Gruffydd ).

189. Ceisiadau Cynllunio :

i)  C17/0907/44/LL  -  Cais llawn i ddymchwel tŷ preswyl unllawr presennol a chodi tŷ preswyl deulawr newydd ynghyd a chodi modurdy ar wahân.

Huntroyd, Y Ffridd, Morfa Bychan, Porthmadog, Gwynedd, LL49 9YA  

Penderfynwyd : Dim gwrthwynebiad.
(Cynigwyd gan y Cyng. Gwilym Jones, eiliwyd gan y Cyng. Selwyn Griffiths).

ii)  C17/0932/44/LL  -   Codi estyniad unllawr ar gefn yr eiddo.
29 , Y Ffridd, Morfa Bychan, Porthmadog, Gwynedd, LL49 9YR   
Penderfynwyd : Dim gwrthwynebiad.
(Cynigwyd gan y Cyng. Gwilym Jones, eiliwyd gan y Cyng. Selwyn Griffiths).

iii) C17/0952/44/LL  -  Cais i godi dau estyniad unllawr ar eiddo presennol.
St Bridges Cottage, Beach Road, Morfa Bychan, Porthmadog, LL49 9YA
Penderfynwyd : Dim gwrthwynebiad.
(Cynigwyd gan y Cyng. Gwilym Jones, eiliwyd gan y Cyng. Selwyn Griffiths).

